
“олдинини олиш”, “барҳам бериш”, “профилактика қилиш”, “тўхтатиш” тушунчалар 

мазмунидан фарқ қидириш ўринли эмаслиги, бу тушунчалар ўзаро мазмунан боғлиқ 

эканлиги – шу маънода улар муайян тоифа шахслар томонидан жамиятга зарар 

келтирувчи қилмишлар содир этилишининг олдини олиш ва  бу ҳолатларга мутлақо 

барҳам бериш чора-тадбирларини кўриш зарурлигини англатиши баён қилинади. 

Abstract: The article philosophically analyzes the strong will (himmat) and courage of the founder 

Kirish. Globallashuv davrida yoshlarni turli salbiy ma’naviy ta’sirlardan saqlash uchun 

ularda go’zal insoniy fazilatlarni shakllantirishga e’tibor berish lozim. SHunday haqiqiy insoniy 

fazilatlarning eng go’zali himmat va jasoratdir. Tariximizdagi buyuk insonlar hayot yo’li, ularni 

himmati va jasorati yoshlarimiz uchun ibrat maktabidir. Jahonshumul Naqshbandiya tariqati va 

ta’limoti asoschisi Bahouddin Naqshbandning himmati va u kishi haqida “Ruboiyoti Xoja 

Naqshband” asarida keltirilgan jasoratiga doir ma’lumotlar komil insonni tarbiyalash uchun 

ma’naviy xazinadir.   

Adabiyotlar tahlili va metodologiya. 

Bahouddin Naqshbandning hayot yo’li haqida yozilgan  asosiy manbalar “Manoqib”[19], 

“Maqomot”[4], shogirdlari Muhammad Porso[18:93-156] va Ya’qubi Charxiy[21] yozgan 

risolalarida u kishining himmati haqida ma’lumotlar berilgan. Abdurahmon Jomiy[2,3:26-27] va 

Alisher Navoiy[5:261-265,6:82-85,16] asarlarida Bahouddin Naqshbandning sifatlari  go’zal 

ravishda insho etilgan. Bahouddin Naqshbandga doir manbalar va boshqa tadqiqotlarda u 

kishining hayot yo’llari va ma’naviy merosi o’rganilgan[7,9,10-15]. Bahouddin Naqshbandning  

jasorati haqida u kishining ruboiylari jamlangan va 1997 yilda Pokistonning Lahor shahrida nashr 

etilgan “Ruboiyoti Xoja Naqshband” [1,8] asarida ma’lumot berilgan. Manbadagi Bahouddin 

Naqshbandning 83-raqamli ruboiylari asosida biz germenevtik metodologiyaga tayanib 

Bahouddin Naqshbandning himmati va jasoratini falsafiy tahlil etdik. 

Muhokama. 

Komil insonni shakllanishida himmat fazilatining o’rni kattadir. Inson kamolotga yetishi 

uchun o’zini oldidagi maqsad tomon kuchli iroda bilan harakat qilishi lozim. Bu yo’lda 

himmatning o’rni katta ekan. “Himmat” – arab tilidan olingan so’z bo’lib, iroda, kuchli iroda, 

azm, ahd, qasd, jiddu jahd va tirishmoq ma’nolarini anglatadi. Haqiqat yo’liga kirgan inson jiddu 

jahd va kuchli iroda bilan harakatda bo’lishi lozim ekan.   

Manbada Bahouddin Naqshband hayotida himmatning o’rni kattaligiga oid quyidagi 

ma’lumotlar keltirilgan: Bahouddin Naqshband o’z ruhiy kamolotida katta o’ringa ega ustozni 

tilga olgan, lekin uning nomini aytmagan. Jazaba holatini boshlarida ustozlari avvalo nafsini 

jilovlashni o’rgatadilar. Keyin odamlar ko’nglini topish, ojiz va notavonlar, xususan, xalq e’tibor 

qilmaydigan kimsalar holiga mashg’ul bo’lish, hojatmandlik va kamtarinlik bilan muomalada 

bo’lishini o’git beradilar. Bu ishlarni amalga oshirgandan keyin ustozlari hayvonlar tarbiyasiga 

barqaror turish va niyozmandlik yo’lida bo’lishini o’git beradi. Bahouddin yetti yil bu yo’sinda 

yurganlari manbada qayd etilgan. Keyin ustozlari o’gitiga asosan itlarga bechoralik, 

niyozmandlik bilan xizmatda bo’ladilar. Ustozlari o’gitiga asosan yo’l xizmatiga kirishib, 

yo’llarda odamlarga yoqmaydigan nimaiki bo’lsa, olib tashlaganlar, toki ular ziyon topmasinlar. 

Manbada yozilgankim, Bahouddin: “SHu yetti yil ichida yengim va etagim tuproqdan aslo xoli 

bo’lmas edi. Bu Haqning do’sti qanday amalni buyursa sadoqat bilan bajo keltirdim, har bir 

amalning natijasini o’zimda mushohada qilardim va ahvolimda to’liq taraqqiy yuz berayotganini 

sezardim”, [4:52]– deb aytganlar. Bahouddinga o’git bergan bu ustozni biz Xoja Hizr deb 

tasavvur etdik. CHunki barcha avliyolar kamolotida Xoja Xizrning o’rni bor. Xoja Xizr o’gitlari 

asosida Bahouddin odamlar, hayvonlar, jonli va jonsiz butun borliqqa muhabbat bilan 

munosabatda bo’ldilar. Bu yo’lda vujudni inkor etish, borini nisor etish, kam ko’rish va yo’qlik 

ulug’ ishlardan ekanligi va bular Haqni ko’rish, bilish davlatiga yetish ilmi va qabul vositasi 

bo’lganligini Bahouddin Naqshband ta’kid etgan. U kishi nafslarini tanib, butun borliqqa 

muhabbat va muruvvat nazari bilan qarash va muomala etish darajasiga yetib, shu g’oyani o’zi 

yaratgan naqshbandiya ta’limotining asosiga qo’yadi. SHuning uchun bu kamolot yo’li barcha 

tasavvufiy ta’limotlarning  qaymog’i va xulosasi deb baholangan. 

Bahouddin Naqshbandning ruhiy kamolotga oid quyidagi fikrlari barcha naqshbandiyaga 

oid manbalarga keltirilgan: “Biz bu yo’lning talabiga qadam qo’yganimizga ikki yuz kishi edik. 

Mening himmatim bularning hammasidan o’tish edi. Ilohiy inoyatga noil bo’lib, bu jamoatning 

hammasidan o’tib ketdim va asl maqsadga yetdim” [4:49]. Demak, Bahouddin Naqshband 

kamolotida himmat fazilatining o’rni katta ekan.  

Manbada himmat fazilatiga oid quyidagi bayt keltirilgan: 

 

Himmat turo ba kungirai Kibriyo kashad, 

On saqafgohro beh az in nardbon maxoh[4:48]. 

Mazmuni: 

Seni ulug’lik arshiga yetkazar himmat, 

Bu himmat narvondir senga tappa-taxt. 

 

Misralar tahlili ko’rsatadiki, inson ilohiylik darajasiga yetishi uchun aynan himmat kerak 

ekan. Himmat inson yuksalishi uchun narvon bo’la olar ekan.  

Bahouddin Naqshband himmatni ilohiy inoyat sifatida ta’riflab shunday baytni keltiradilar: 

 

Mardoni rahash rasidaand az himmat, 

Z-on dar rahi o’ nishon bepaydo nest[4:49]. 

Mazmuni: 

Himmat bilan yetdilar bu yerga mardlar, 

Himmat bilan topursan Uning nishon. 

 

Bahouddin Naqshband o’z shogirdlariga shundan o’git bergan, “Maqsad talabi yo’lida 

himmatingiz mening boshimga qadam qo’yib, mendan ham o’tib ketish bo’lmasa men sizni 

kechirmayman” [4:49]. Manbadagi Bahouddinning bu o’gitlari yoshlarni himmatli bo’lishga 

chaqiradi. 

 

Natija. 

“Ruboiyoti Xoja Naqshband” asarida 83-raqamli Bahouddin Naqshband ruboiysini tahlil 

etib “Muqaddima”da “Bu jasorat va bu himmat” [1:34]dir deb yozilganiga guvoh bo’ldik.  
 

Manbadagi 83-raqamli  ruboiyotning mazmuni quyidagichadir. 
 ای آینه ذات تو مرآت همه کس
 مرآت صفات تو صفات همه کس
 ضامن شده ام از بهر نجات همه کس
 بر من نویس سیئات همه کس
 

Ey oinai zot Tu mir’oti hama kas, 

Mir’oti sifoti Tu sifoti hama kas. 

Zomin shudaam az bahri najoti hama kas, 

Bar man navis, sayyioti hama kas[1:126]. 

                                   (126-sax) 

Mazmuni: 

Ey sening zotingni ko’zgusi hammaning mir’otidir, 

Sening sifatlaring mir’oti hammani sifotidir. 

Men hammaning najoti uchun zomin bo’ldim, 

Menga yozgin ulniki hammani gunohlarinidir. 

  

Ruboiyni tahlil qilib “Muqaddima” muallifi quyidagi fikrlarni keltiradi: “So’fiyning ishi – 

bu poklanishdir, uning natijasi gunohlarni yo’q qilishdir. U umrini ularga yaxshi sifatlarni 

tarqatish bilan o’tkazadi, boshqalarga yengillik yaratib o’zini azoblaydi. U boshqalarning azobini 

ko’tarish orqali tinchlik topadi. Ba’zan bu yaxshilik qiyomat kuniga qadar davom yetadi. Va 

so’fiy qiyomatda boshqalar uchun ham yordamga keladi. Rasululloh (s.a.v.) ummat xizmatga 

kelishini orzu qilganlar. SHuning uchun payg’ambarlar va avliyolar hamisha (alayhissalom) 

xursand bo’lishlari uchun uning ummatini obod etish haqida o’ylaydilar”[1:34]. 

Bahouddin Naqshbandning ruboiylarida u kishining quyidagi fikrlari va niyatlari ma’lum 

bo’ladi: “Men hamma odamlarning najot kafiliga aylandim”, [1:34] ya’ni u kishi butun 

insoniyatga najot berishni o’z zimmalariga olyaptilar. SHuning uchun barcha odamlarning 

gunohlarini mening amallar kitobimga yozing deyaptilar. “Qachonki hamma odamlarning 

gunohlari Hazratning amallariga ko’chirilsa, o’sha odamlarning hammasi begunoh bo’lganlari 

uchun kechirilishi aniq bo’ladi. Bu hazrat uchun katta baxtdir. Hamma odamlar jannatga 

boradilar. Bu harakati bilan Payg’ambarimiz (s.a.v.) ham bandalaridan biri hammaning og’irini 

o’z zimmasiga olib, jannatga olib chiqqanidan xursand bo’ladi. Hazrati Imom Naqshband 

Quddus Allohga qilgan iltijosi NAQADAR ULUG’DIR. Qanchalik jasorat va qanchalar fidoyilik 

ko’rsatilgan. Bu islom ahli faxrlanadigan jihatdir” [1:34].  Bu barcha insoniyat uchun ibrat bo’lib 

Hazrat Bahouddin Naqshband ruboiylaridagi so’zlarini chuqur anglashni talab etadi. CHunki 

SHoh Naqshbandning har bir ruboiysi o’ziga xos mazmunga ega bo’lib, har bir to’rtlikda butun 

bir fikr va qarashlar mavjud. Bu ruboiylar ayni paytda islom falsafasi, so’fiylik nazariyasi va 

axloq ta’limotidir. Bunday to’rtliklarni yozish juda ozchilikka ishonib topshirilgan. SHuning 

uchun ham bu ruboiyni tavsiflab, muallif Bahouddin Naqshbandning go’zal niyat ila amalini  

jasorat va himmatga tenglashtirganlar. Ma’lum bo’ladiki Bahouddin Naqshband uchun Olloh 

rizoligi asosiy maqsad va talabdir[17].  

Xulosa 

Yuqorida tahlil etilgan manbadagi ma’lumotlar asosida quyidagi xulosalarga kelish 

mumkin: 

1. Bahouddin Naqshband kamolga yetishida himmat fazilatining o’rni kattadir. 

2. “Ruboiyoti Xoja Naqshband” asaridagi 83-ruboiy tahlili Bahouddin Naqshbandni jasorat va 

himmat egasi ekanligini isbotlaydi. 

3. Yosh avlodni barkamol qilib tarbiyalashga Bahouddin Naqshband hayot yo’lidagi himmat 

va ruboiylardagi jasorat mazmun-mohiyatining targ’ib va tashviqotining ahamiyati kattadir. 

O‘ZBEKISTONNING O‘TISH DAVRIDA MILLIY O‘ZLIKNI ANGLASH VA TARIXIY 

ONGNI TIKLASH BO‘YICHA DAVLAT SIYOSATINING IJTIMOIY –FALSAFIY TAHLILI 

Qo‘qon davlat pedagogika instituti 

katta o‘qituvchi, f.f.d (PhD)  

Miraxmedov Jaxongir  Muxsinovich 

 

Аnnоtаtsiya. Mazkur maqolada O‘zbekistonning o‘tish davrida milliy o‘zlikni anglash va tarixiy 

ongni tiklash bo‘yicha davlat siyosatining ijtimoiy-falsafiy tahlili 

qilingan. Shuningdek, millat o‘z milliy o‘zligini anglashi uchun tarixiy, madaniy, ma’naviy 

qadriyatlarini to‘liq qayta tiklash va tarixiy ongni rivojlantirish davlat siyosatida tadqiq qilish bilan 

belgilanadi. 

Kalit so‘zlari: o’zligini anglash, milliy o’zligini anglash, tarixiy ong, davlat siyosati, tarix 

falsafasi, ma’naviy qadriyat. 

 

Annotation. In this article, a socio-philosophical analysis of the state policy of Uzbekistan on the 

restoration of national identity and historical consciousness during the transition period made. Also, for a 

nation to realize its national identity, the complete re-establishment of its historical, cultural, spiritual 

values and the development of historical consciousness are determined by research in state politics. 

Keywords: self-awareness, national self-awareness, historical consciousness, public policy, 

philosophy of history, spiritual value. 

 

Аннотация. В данной статье представлен социально-философский анализ 

государственной политики Узбекистана по восстановлению национального самосознания и 

исторического сознания в переходный период 

сделано. Это также определяется исследованием в государственной политике полного 

восстановления исторических, культурных, духовных ценностей и развития исторического 

сознания, чтобы нация могла реализовать свою национальную идентичность. 

Ключевые слова: самосознание, национальное самосознание, историческое сознание, 

государственная политика, философия истории, духовная ценность. 

 

Kirish. O‘zbekiston o‘z mustaqilligini qo‘lga kiritgandan so‘ng eski tuzumdan og‘ir meros 

bo‘lib qolgan el-yurtimizga nisbatan kamsitish va milliy manfaatlarimizni mensimaslik 

holatlariga barham berish, ko‘hna qadriyatlarimiz, dinu diyonatimizni tiklash, hayotimizda 

tarixiy adolatni qaror toptirish, yangi jamiyat qurish yo‘lida xalqimizning ma’naviy yuksalishini 

